
Daotum: 18 november 2005.

Beste Stellingwarver ondernemer,
In alderhaande mailings wodt d’r nog al gauw es zegd dat ze wat ‘unieks’ in de anbieding
hebben mar...

Aj’ mit recht wat appats in huus haelen willen en an je kunde of an je passeniel uutdielen
willen daenk dan es an oons warkelik unieke projekt van et vertaclen van de Biebel in et
Stellingwarfs. We bin now een peer jaor doende en geven geregeld proefdrokken uut van
heufdstokken die roegweg klaor binnen. Kotleden is d’r een hiele speciaole uutgifte maekt
van

“Wieshied uut de Biebel in et Stellingwarfs’.

Dit is een prachtig boekwark wodden in romanuutvoering en in een buseboekfermaot van 162
bladzieden mit o.e. alderhaande wiesheden en spreuken die je alderdeegst anvieteren om es
een posien stille te staon bi’j de dingen die daegeliks om je henne gebeuren. Wat zoj’ daenken
van

“As de deuren naor de straote dichtedaon wodden, de meule gien geluud meer maekt, et
fluiten van de voegels dunnegies van toon wodt, as heur gesjilp langzem ophoolt. Locht en
leegte, zegt Prediker, alles is mar leegte.”

Ok in literair en kultureel opzicht is dit nog nooit vertoond en is dit boek dan ok ronduut een
meraokels mooi kedo om zels te kriegen of om weg te geven op Sunderklaosaovend of mit de
Kastdaegen. En... ie steunen d’r ok nog es een biesterbaorlik goed en lekaol doel mit.

Ze bin lickewel et stok as in een grote oplaoge te bezetten. Om daor es over te praoten kuj’ et
beste even bellen mit de stichting Stellingwarfs Eigen:

Frank de Vries uut Blesdieke, 0561 — 441651 of Piet Bult uut Ni’jberkoop, 0516 —451038.
Een aemel naor info@stellingwarfs-eigen.nl kan vanzels ok makkelik wezen. Aj’ in datzelde
tillefoontien of aemel ok nog donateur wodden zollen, zol dat ok hatstikke mooi wezen.

Mit een vrundelike groet,
Stichting Stellingwerfs Eigen,
Frank de Vries (vz.)

